
U skladu sa Pravilnikom o organizaciji i realizaciji izleta, studijskih posjeta, ekskurzija, kampovanja/logorovanja, društveno korisnog rada, škole u prirodi i drugih oblika odgojno – obrazovnog rada u osnovnoj i srednjoj školi (Službene Novine Kantona Sarajevo, br.15/22 od 14.04.2022. godine), i u skladu sa Pravilima JU „Pete osnovne škole“ Sokolovići Ilidža, Komisija za izbor Agencije – najboljeg ponuđača JU „Pete osnovne škole“ na sjednici održanoj dana 13.05.2022. godine, donosi:
POSLOVNIK O RADU 
Komisije za izbor Agencije-najboljeg  ponuđača 

JU “Peta osnovna škola” Sokolovići Ilidža
I OPŠTE ODREDBE

Član 1.

Ovim poslovnikom o radu Komisije za izbor Agencije-najboljeg ponuđača (u daljem tekstu: Komisija), uređuje se: način rada Komisije, kriteriji za izbor najpovoljnije ponude i sastav i izbor Komisije.

Član 2.
Komisija se organizuje i postupa u skladu sa Pravilnikom o organizaciji i realizaciji izleta, studijskih posjeta, ekskurzija, kampovanja/logorovanja, društveno korisnog rada, škole u prirodi i drugih oblika odgojno – obrazovnog rada u osnovnoj i srednjoj školi (Službene Novine Kantona Sarajevo, br. 31/10, 04/11, 04/16, 19/16 i 15/22).
II SASTAV I IZBOR KOMISIJE
Član 3.


Komisiju imenuje Školski odbor, a na prijedlog direktora škole.
Komisija se sastoji od 5 članova.

Komisiju čine direktor škole, sekretar škole, predstavnik nastavnog osoblja koji je direktno uključen u odgojno – obrazovni rad, te 2 predstavnika Vijeća roditelja. Komisija na svojoj sjednici bira većinom od ukupnom broja glasova predsjednika Komisije.

III NAČIN RADA I KRITERIJI ZA IZBOR NAJPOVOLJNIJE PONUDE

Član 4.

Sve radnje na pripremi oglasa, uputstva, kompletiranja potrebne dokumentacije, otvaranje ponude i izbor ponuđača, vrši Komisija.
Komisija radi na sastancima.

Na konstituirajućem sastanku  komisija bira predsjednika komisije, zamjenika predsjednika, zapisničara i zamjenika zapisničara. 

Na konstituirajućem sastanku Komisija donosi Poslovnik o radu.

Sastanci Komisije obilježavaju se rednim brojevima u okviru izbornog mandata.

Član 5.

Otvaranju ponude mogu prisustvovati i predstavnici Agencija (Ponuđača), ukoliko ih Komisija pozove.

Član 6.

Komisija nije obavezna pozivati predstavnike Agencije (Ponuđača) u svezi člana 5. ovog Poslovnika.

Član 7.

Prilikom izbora najpovoljnije ponude, Komisija je obavezna u uži krug razmatranja uzeti one ponude koje su cijenom prihvatljivije od drugih.

Član 8.

Ukoliko postoji samo jedna ponuda dostavljena, ona nije obavezujuća za Komisiju, te u tom slučaju Komisija može da je ne prihvati.

Član 9.

Prilikom ocjene i odlučivanja o prihvatu ponude Komisija mora voditi računa o socijalnim prilikama i stanju učenika škole.

Član 10.

Komisija može punovažno zasjedati (kvorum) ako sastanku prisustvuje više od polovine članova.

Odluku o izboru najpovoljnije ponude, Komisija donosi većinom glasova od ukupnog broja članova.
Član 11.

Komisija  za izbor je obavezna da u roku od 8 dana od dana isteka roka za dostavljanje ponuda, donese Odluku o izboru Agencije-najboljeg ponuđača.

Odluku o izboru najpovoljnijeg ponuđača, Komisija za izbor donosi većinom glasova od ukupnog broja članova. 

Odluka o izboru Agencije-najboljeg ponuđača  dostavlja se svim učesnicima u postupku odabira.

Član 12.

Na odluku iz prethodno stava može se izjaviti žalba Školskom odboru u roku od pet dana od dana dostavljanja obavještenja o izboru najboljeg ponuđača.

Odluka Školskog odbora je konačna.

Član 13.

O radu Komisije na sastancima vodi se zapisnik.

Zapisnik sa  sastanka se vodi u elektronskom obliku i obaveznoj štampanoj verziji na papiru formata A4, numerisanih stranica i svaka stranica potpisana od strane  predsjedavajućeg sjednice i lica koje vodi zapisnik.   
IV PRELAZNE I ZAVRŠNE ODREDBE

Član 14.

Ovaj Poslovnik stupa na snagu danom njegovog donošenja.
Član 15.

Na pitanja, koja nisu uređena ovim Poslovnikom, primjenjuje se Pravilnik o organizaciji  i realizaciji izleta, studijskih posjeta, ekskurzija, kampovanja/logorovanja, društveno/korisnog rada, škole u prirodi i drugih oblika odgojno-obrazovnog rada u osnovnoj i srednjoj školi.

Član 16.

Poslovnik o radu Komisije, kao i njegove izmjene i dopune, donose se na sastanku  Komisije većinom glasova od ukupnog broja imenovanih članova.
U Sarajevu, 13.05.2022. godine                                   
                                                                        Predsjednik Komisije za izbor agencije-najboljeg ponduđača
                                                                                             _____________________________

